
ப்³ரஹ்மோவாச ।
விப்ரநந்த³நவர்ய த்வம் ஸாவதா⁴நதயா ஶ‍்ரு’ணு ।
விஷ்ணௌ க³தே ப⁴க³வதி யத³கார்ஷமஹம் க²லு ॥ 2॥
வித்³யாவித்³யாத்மிகாம் ஶுத்³தா⁴ம் பரப்³ரஹ்மஸ்வரூபிணீம் ।
ஸ்தௌமி தே³வ ஜக³த்³தா⁴த்ரீம் து³ர்கா³ம் ஶம்பு⁴ப்ரியாம் ஸதா³ ॥ 3॥
ஸர்வத்ர வ்யாபிநீம் நித்யாம் நிராலம்பா³ம் நிராகுலாம் ।
த்ரிதே³வஜநநீம் வந்தே³ஸ்தூ²லஸ்தூ²லாமரூபிணீம் ॥ 4॥
த்வம் சிதி: பரமாநந்தா³ பரமாத்மஸ்வரூபிணீ ।
ப்ரஸந்நா ப⁴வ தே³வேஶி மத்கார்யம் குரு தே நம: ॥ 5॥
ப்³ரஹ்மோவாச ।
ஏவம் ஸம்ஸ்தூயமாநா ஸா யோக³நித்³ரா மயா முநே ।
ஆவிர்ப³பூ⁴வ ப்ரத்யக்ஷம் தே³வர்ஷே சண்டி³கா மம ॥ 6॥
ஸ்நிக்³தா⁴ஞ்ஜநத்³யுதிஶ்சாருரூபா தி³வ்யசதுர்பு⁴ஜா ।
ஸிம்ஹஸ்தா² வரஹஸ்தா ச முக்தாமணிகசோத்கடா ॥ 7॥
ஶரதி³ந்த்³வாநநா ஶுப்⁴ரசந்த்³ரபா⁴லா த்ரிலோசநா ।
ஸர்வாவயவரம்யா ச கமலாங்க்⁴ரிநக²த்³யுதி: ॥ 8॥
ஸமக்ஷம் தாமுமாம் வீக்ஷ்ய முநே ஶக்திம் ஶிவஸ்ய ஹி ।
ப⁴க்த்யா விநததுங்கா³ம்ஶ: ப்ராஸ்தவம் ஸுப்ரணம்ய வை ॥ 9॥
ப்³ரஹ்மோவாச ।
நமோ நமஸ்தே ஜக³த:ப்ரவ்ரு’த்திநிவ்ரு’திரூபே ஸ்தி²திஸர்க³ரூபே ।
சராசராணாம் ப⁴வதீ ஸுஶக்திஸ்ஸநாதநீ ஸர்வவிமோஹநீதி ॥ 2.11.10॥
யா ஶ்ரீ:ஸதா³ கேஶவமூர்திமாலா விஶ்வம்ப⁴ரா யா ஸகலம் பி³ப⁴ர்தி ।
யா த்வம் புரா ஸ்ரு’ஷ்டிகரீ மஹேஶீ ஹர்த்ரீ த்ரிலோகஸ்ய பரா கு³ணேப்⁴ய: ॥ 11॥

யா யோகி³நாம் வை மஹிதா மநோஜ்ஞா ஸா த்வம் ந தே பரமாணுஸாரே ।
யமாதி³பூதே ஹ்ரு’தி³ யோகி³நாம் யா யா யோகி³நாம் த்⁴யாநபதே² ப்ரதீதா ॥ 12॥
ப்ரகாஶஶுத்³த்⁴யாதி³யுதா விராகா³ஸா த்வம் ஹி வித்³யா விவிதா⁴வலம்பா³ ।
கூடஸ்த²மவ்யக்தமநந்தரூபம் த்வம் பி³ப்⁴ரதீ காலமயீ ஜக³ந்தி ॥ 13॥
விகாரபீ³ஜம் ப்ரகரோஷி நித்யம் கு³ணாந்விதா ஸர்வஜநேஷு நூநம் ।
த்வம் வை கு³ணாநாம் ச ஶிவே த்ரயாணாம் நிதா³நபூ⁴தா ச தத: பராஸி ॥ 14॥
ஸத்த்வம் ரஜஸ்தாமஸ இத்யமீஷாம் விகாரஹீநா ஸமுவஸ்திதீர்யா ।
ஸா த்வம் கு³ணாநாம் ஜக³தே³கஹேதும் ப்³ரஹ்மாந்தரா ரம்ப⁴ஸி சாத்ஸி பாஸி॥ 15॥
அஶேஷஜக³தாம் பீ³ஜே ஜ்ஞேயஜ்ஞாநஸ்வரூபிணி ।
ஜக³த்³தி⁴தாய ஸததம் ஶிவபத்நி நமோऽஸ்து தே ॥ 16॥
இதி ஶிவபுராணே ருத்³ரஸம்ஹிதாயாம் ஸதீக²ண்டே³
ஏகாத³ஶாத்⁴யாயாந்தர்க³தம் ப்³ரஹ்மப்ரோக்தம்
யோக³மாயாஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா । ஸதீக²ண்ட³ । அத்⁴யாய 11/3-5, 10-16॥

